
Макалада жалпы педагогика илиминде конфликттик 

кырдаалдын өнүгүү этаптары боюнча жазылган. Кон-

фликт теориясынын өсүп-өнүгүүнүн өзүнчө бир стадиясы 

каралды. Диалектикалык карама-каршылыктын кыймыл-

даткыч күчү болуп карама-каршылык чечилгенге чейинки 

каршылаштардын күрөшү эсептелет, бул болсо өнүгүү 

процессинин ажырагыс шарты. Ошол себептен карама-

каршылыктын жалпы мүнөздөмөлөрү белгиленип, аныкта-

малары берилди. Чыр-чатактын структуралы көрсөтү-

лүп, коммуникативдик, перцептивдик жана интерактив-

дик өз ара байланышкан үч критерийи деталдуу түрдө сү-

рөттөлгөн. Изилдөөбүздүн объектиси инсандар аралык 

жана коомдук мамилелердеги конфликттер болгондуктан 

макалада конфликт терминди көп колдонууга түрткү бол-

ду. Анын көп түрлөрү берилип, өз ара байланыштары жана 

айырмачылыктары каралды. Педагогикалык процесстеги 

конфликттердин классификациясынын түзүлүшүндө то-

лук жана жетишерлик деңгээлде көрсөтүлгөнү аныктал-

ган эмес. Окумуштуулардын чыр- чатаккка берилген ой-пи-

кирлери талкууга алынган.  

Негизги сөздөр: педагогикалык конфликт, теория, өс-

пүрүмдөр, деңгээлдер, карама-каршылык, коомдук мамиле-

лер, социалдык чөйрө.  

В статье рассматриваются этапы развития кон-

фликтной ситуации в общей педагогике. Рассмотрен от-

дельный этап развития теории конфликта. Движущей си-

лой диалектического конфликта является борьба против-

ников до разрешения конфликта, которая является не-

отъемлемой частью процесса развития. Таким образом, 

были выявлены и определены общие характеристики про-

тиворечия конфликтных ситуаций. Показана структура 

конфликта и подробно описаны три взаимосвязанных кри-

терия общения, восприятия и интерактивности. Посколь-

ку предметом нашего исследования были межличностные 

и социальные конфликты, в статье неоднократно исполь-

зовали определения ученых термину конфликта. Перечис-

ляются многие виды конфликта, обсуждаются их взаимо-

связи и различия. Неясно, неполностью и в достаточной 

мере неотражена структура классификации конфликтов в 

педагогическом процессе. Обсуждались взгляды ученых на 

развитие конфликта.  

Ключевые слова: педагогический конфликт, теория, 

подростки, уровни, противоречие, общественные отноше-

ния, социальная сфера.  

The article examines the stages of development of a con-

flict situation in general pedagogy. A separate stage in the deve-

lopment of the theory of conflict is considered. The driving force 

of dialectical conflict is the struggle of opponents to resolve the 

conflict, which is an integral part of the development process. 

Thus, the general characteristics of the contradiction of conflict 

situations were identified and determined. The structure of the 

conflict is shown and three interrelated criteria of communica-

tion, perception and interactivity are described in detail. Since 

the subject of our research was interpersonal and social con-

flicts, the article repeatedly used the definitions of scientists for 

the term conflict. Many types of conflict are listed, their inter-

relationships and differences are discussed. The structure of the 

classification of conflicts in the pedagogical process is unclear, 

incomplete and sufficiently unreported. The views of scientists 

on the development of the conflict were discussed. 

Key words: pedagogical conflict, theory, adolescents, le-

vels, contradiction, social relations, social sphere. 

Азыркы педагогика илиминде конфликтология 

тармагы боюнча көптөгөн илимий көз караштар жана 

тажырыйбалар топтолгон. Ал илимий эмгектерде 

конфликттүү кырдаалдардын пайда болуу себептери 

аныкталып, аны натыйжалуу чечүүнүн жолдору иш-

телип чыккан. Бул багыттагы эмгектерде, айрыкча, 

өспүрүмдөрдөгү чыр-чатактардын жаралышынын, 

күчөшүнүн жана чечилишинин механизмдерине 

аныктама берилген. Алардын келип чыгуусунун фак-

торлору изилдөөгө алынган. Педагогдор тарабынан 

конфликтүү кырдаалдардын жеңил чыгуунун жолдо-

ру сунушталып, өспүрүмдөрдү токтоолукка, сабыр-

дуулукка жана кечиримдүүлүккө тарбиялоонун маа-

нисине өзгөчө көңүл бөлүнгөн. 

Негизинен алганда “конфликт” термини (лат. 

konflictus-кагылышуу) эң алгач жолу социология или-

мине кирген. Социология конфликтти адамдын туба-

са табияты, анын агрессивдүү истинкти менен бай-

ланышкан коомдук турмуштагы сөзсүз боло турган 

кубулуш катары карайт. Ал тургай, айрым окумуш-

туулар (М.Вебер, Ратценховер ж.б.) социологиялык 

конфликтке социалдашуунун бир формасы катары да 

баа беришкен. Конфликттик кырдаалдан чыгуу ин-

сандын жеке турмушундагы жана башкалар менен 

мамиле түзүүсүнүн зарылдыгына, анын керектөөсүнө 

жараша ишке ашат [1, 810-б.].  

Биз бул багыттагы изилдөөлөрүбүздү жүргүзүп 

жатып конфликт категориясынын түрдүү интерпрета-

цияланышына туш болдук. Ага азыркы күнгө чейин 

илимий адабияттарда бирдей аныктама бериле элек.  

Биздин оюбузча, “конфликт” терминине ага маа-

ниси боюнча бир топ жакын болгон “карама-каршы-

лык”, “бири бирине туура келбөө” сөзү аркылуу тү-

шүндүрмө берсек туура болчудай.  

Карама-каршылык, бири бирине туура келбөө – 

бул, карама-каршы, бири-бирине каршы келген же би-

рин бири жактырбаган предметтердин, кубулуштар-

дын жана иш-аракеттердин өз ара биргелешип мами-

леге келиши. Алар бири экинчисин жактырбаганы ме-

нен кандайдыр деңгээлде ички биримдикте аракетке 

келип, алга жылуунун, өнүгүүнүн, объективдүү дүй-

нөнүн, таанып-билүүнүн башаты катары кызмат кы-

лат.  

Карама-каршылыкты толук конфликт деп атоого 

болбойт. Анткени чыр-чатак гармония жана дисгар-

мония менен биргеликте диалектикалык карама-кар-

шылыктын маанилүү бир бөлүгү катары эсептелинет. 

Конфликт жана гармония өсүп-өнүгүүнүн өзүнчө бир 

стадиясы катары каралат. Диалектикалык карама-

каршылыктын кыймылдаткыч күчү болуп карама-

каршылык чечилгенге чейинки каршылаштардын кү-

рөшү эсептелет, бул болсо өнүгүү процессинин ажы-

рагыс шарты. Карама-каршылык өнүгүүгө жеткирсе, 

өнүгүүнүн өзү кайрадан эле жаңы карама-каршылык-

тарды жаратат. 

Жыйынтыктап айтканда, карама-каршылык ар 

кандай өнүккөн системада болот. Ал коомдук мами-

лелер менен тыгыз байланышта жана бардык социал-

дык сфераларга, анын ичинде инсандар аралык мами-

лелерге да катышат.  

Коомдук мамилелер, инсандар аралык байла-

ныш, иш-аракеттер конфликт сыяктуу категориялар-

дын өз ара мамилесин карап көрөлү. Себеби инсандар 

аралык мамилелердеги конфликттердин табиятын 

жана өзгөчөлүктөрүн аныктап алабыз.  

Биринчиден, адамдардын жашоосундагы, баш-

кача айтканда, коомдук мамилелер системасындагы 

инсандар аралык мамилелердин ордун аныктап, так-

тоо абдан маанилүү. Инсандар аралык мамилелерди 

кээде коомдук мамилелер менен бир катарда, ал эми 

кээде алардын негизи же тескерисинче, үстүнкү дең-

гээли катары карашат. Биз бул мамилелерди сырттан 

кирген эмес, коомдун ичинде пайда болгон өзүнчө ма-

милелер, карым-катыштар деп эсептөөнү туура көрө-

бүз [2, 262-б.]. 

Кээде, инсандык жана коомдук мамилелерди ок-

шоштурган тенденциялар да пайда боло калат. Албет-

те, бул эки категория бири-бири менен тыгыз байла-

нышта бирок экөөнү окшош деп айтууга кантип бол-

сун. Эки категориянын тең негизи эмоция болгону 

менен инсандар аралык мамиле коомдук байланыш-

тардан табияты боюнча айырмаланып турат. Аталы-

шынан эле белгилүү болуп тургандай, инсандар ара-

лык мамиле жарандардын бири-бирине карата болгон 

мамилесинен улам жаралат, ал эми коомдук мамиле-

лердин горизонту абдан кеңири.  

Биз сөз кылып жаткан мамиленин эки түрү тең 

мамиле-катнашта ишке ашат жана ачылат. Демек, ма-

миленин тамыры индивиддердин материалдык жа-

шоо-турмушунда, сүйлөшүү, аңгемелешүү жана баар-

лашуу адам баласынын мамилелер системасынын иш 

жүзүнө ашышы. Инсандар аралык мамиле, башкача 

айтканда, жарандардын эмоционалдык абалы, бири-

бирин жактырбоосу же жактыруусу, четке кагуусу же 

колдоосу гана эмес жалпыга тиешелүү маселелер 

ачыкка чыгат жана талдоого алынат. 

Мамиле-катыш адамдардын биргелешип жашоо-

су менен шартталган. Ал ар кандай инсандар аралык 

мамилелерде, бири-бирине оң да, терс да түрдө ишке 

аша берет.  

Алардын структурасын карап көрөбүз. Өз кура-

мында коммуникативдик, перцептивдик жана инте-

рактивдик өз ара байланышкан үч критерийдин болу-

шу менен мүнөздөлөт. Реалдуу жашоодо жогоруда 

аталган үч критерий өз алдынча жашай албайт, аларды 

кепке анализ жүргүзүүдө, эксперименталдык изилдөө-

лөрдө гана бөлүп-бөлүп өз-өзүнчө көрсөтүүгө болот.  

Жогоруда аталып өткөн бардык мамиле-катыш-

тар аз сандагы жарандардын тобунда, башкача айткан-

да адамдар бири-бири менен тике байланышка жана 

сүйлөшүүлөргө барышканда гана ачык байкалат.  

Мамиле-катыштын коммуникативдик түрү же 

болбосо коммуникация баарлашып жаткан тараптар-

дын маалымат алмашуусунан турат. Бул перцептив-

дик түрү бири бирин кабыл алууну, таанып-билүүнү 

билдирет. Инсандар аралык мамиленин мүнөзү жана 

багыты жарандар бири бирин кандай кабыл алып 

жаткандыгына жараша болот.  

Ал эми интерактивдик түрүндө баарлашып жат-

кан индивиддер биргелешкен аракеттерге барышып, 

алар маалымат, идеяларды алмашуу менен чектелбей 

биргелешип жумуш аткарышат.  

Мамилелешүүнүн түпкү максаты – кандайдыр 

иш-аракет, ошондуктан жумуш аткарылууда да сүй-

лөшүүлөр токтотулбайт. Биргелешип аракеттенүү, 

мамиле-катыш жана коомдук мамилелер – адамдын 

бирдиктүү жашоо процессинин үч тарабы. Ю.Д. 

Прилюк белгилегендей, биргелешип аракеттенүү ма-

миле-катыштын маани-маңызы, аракет мамиленин 

түрүн, сапатын жана максатын аныктайт. Коомдук 

мамилелелер болсо адамдардын мамилесин социал-

дык-экономикалык өнүгүүгө жана биримдикке топ-

тоштурган каркас, социалдык форма катары кызмат 

кылат; сүйлөшүүлөр, макулдашуулар коомдук мами-

лелердин жана өз ара биргелешкен аракеттердин ме-

ханизми [3, 356-б.]. 

Эмпирикалык деңгээлде адамдар биргелешкен 

аракеттердин түрлөрүн колдонушкандыгы, алардын 

арасынан натыйжалууларын, тез жана сапаттуу бүтө 

турган түрлөрүн тандап алып турушкандыгы өзүнөн 

өзү түшүнүктүү, бул да өз ара түшүнүшүүнүн жана 

мамилелешүүнүн натыйжасы. Бири-бирине карама-

каршы келген кооперативдик жана атаандаштык (кон-

куренция) мамилелелер көпчүлүккө кеңири белгилүү 

жана кененирээк таркаган. Биринчи учурда жамаат 

мүчөлөрү бир максатка багыт алып, биргелешип жу-

муш аткарышат, мында позитивдүү аракеттер жара-

лып, жумуштун натыйжасы да мыкты болот. Коопе-

рация же кооперативдик биргелешкен аракетте, жо-

горуда айтылгандай, кызматкерлердин жана жу-муш-

чулардын бардыгынын аракеттери менен максаттары 

координацияланат.  

Бир топ, жамаат ичинде атаандаштык пайда бол-

гондо ал түпкү натыйжага терс таасирин тийгизет. 

Мында бири-бирине каршы туруу, бири-бирин көрө 

албастык, бири экинчисине зыян келтирүүчү аракет-

терди жасоо сыяктуу негативдүү көрүнүштөр күтү-

лөт. Коомдук мамилелер, инсандар аралык мамиле, 

мамиле-катыш, сүйлөшүү, макулдашуу, өз ара бирге-

лешкен аракеттер жана конфликт сыяктуу категория-

ларга теориялык анализ жүргүзүүдө биз төмөнкүдөй 

жыйынтыкка келдик. Социалдык конфликт коомдук 

мамилелердин өнүгүүсүнүн өзгөчө фазасы. Инсандар 

ортосундагы конфликт алардын ортосунда эле кала 

берет (эгер укук тартиптери бузулбаса, бири-бирине 

каршы кылмыш иштери жасабаса). Топ, жамаат ичин-

деги конфликт, чыр-чатак да ушундай эле мүнөзгө ээ. 

Коомдук мамилелердеги социалдык конфликттин 

мыйзам ченемдүү түрдө пайда боло берерин жана 

өнүгүүсүн азыркы философия изилдөөгө алса, со-

циалдык психология аны инсандар аралык жана коом-

дук мамилелердин жаралышы жана өсүп-өнүгүүсү 

катары карайт. Инсандар аралык жана коомдук мами-

лелер социалдык конфликттин түрү катары карама-

каршылыктар болуп турган жана аларды чечүүнүн 

зарылчылыктары келип чыгуучу ошол эле инсандык 

жана коомдук мамилелердин өсүүсүнүн өзгөчө бир 

фазасы болуп эсептелет [4, 38-б.]. 

Биздин изилдөөбүздүн объектиси инсандар ара-

лык жана коомдук мамилелердеги конфликттер бол-

гондуктан мындан ары айрым учурларда бул эки тү-

шүнүктү билдирүү үчүн “конфликт” термини колдо-

нуларын белгилей кетели. Алардын конфликттердин 

башка түрлөрү, тактап айтканда, ички инсандык, топ, 

жамааттар ортолорундагы чырлуу кырдаалдар менен 

болгон өз ара байланыштары, окшош же айырмачы-

лык жактары, биздин оюбузча, педагогикалык про-

цесстеги конфликттердин классификациясынын түзү-

лүшүндө толук жана жетишерлик деңгээлде каралган 

эмес. 

О.Н. Лукошонок конфликтке төмөнкүчө анык-

тама берет: “Конфликт – бул, жекече ички дүйнөсүнө 

ээ болгон эки субъектинин өз ара мамилеси, ар кандай 

шарт-жагдайга жараша бул эки инсандык структура-

нын ортосунда карама-каршылык же пикир келиш-

пөөчүлүк келип чыкканда, инсандык маани-маңыз-

дын кагылышуусу пайда болот. Бул кагылышуу эки 

субъектинин тең өз кызыкчылыктарын артык көргө-

нүнөн, ага жетүүгө умтулуусунан улам жаралат”. О.Н. 

Лукошонок ошондой эле, конфликттин төмөнкүдөй 

бир топ маанилүү белгилерин бөлүп көрсөтөт [5, 13-

б.]: 

- карама-каршылыкты пайда кылуучунун субъек-

тивдүүлүгү; 

- ар бир субъект үчүн карама-каршылыктын пред-

метинин маанилүүлүгү (жекече кызыкчылыктардын 

кагылышы жок жерде конфликт да болбойт, мында 

бир гана предмет, окуя боюнча түрдүү пикирлер ай-

тылуу менен гана чектелинет); 

- карама-каршылыктардын жана субъектилердин 

кызыкчылыктарынын   кагылышууларынын топтолуп 

калгандыгын ачыкка чыгарган жагдай. 

Окумуштуу Н.В.Гришина конфликт катары баш-

калар менен чогуу жумуш аткарылып жаткан учурда 

ишке тоскоолдук жараткандарга, көпчүлүккө же туу-

ра чечимге макул болбогондорго карата болгон адам-

дын реакциясын эсептейт [6, 460-б.]. 

Конфликт боюнча жогоруда айтылган бардык 

пикирлердин ар бирин өз алдынча туура деп эсептээр 

элек. Чыр-чатак көйгөйүнө арналган көптөгөн эмгек-

терде талаштуу маселелерде дайыма карама-каршы, 

бири экинчисин четке кагуучу тенденциялар, мотив-

дер, баалуулуктар ж.б.у.с.кагылышат деп айтылат. 

Бирок да, ал кагылышуу кандайча ишке ашат, аны 

кантип токтотуп калууга болот деген сыяктуу 

маселелер чечилбеген боюнча калууда. Мында, биз-

дин оюбузча, биринчи кезекте, конфликттүү кырдаал-

дын чыгуу себептерин проксемиканын чегинде анык-

тоо мыкты натыйжа берер эле.  

Проксемика же айлана-чөйрөнүн психологиясы 

илиминин бул багыты адамдын курчап турган чөйрө 

менен болгон байланышын, жаратылыштагы түрдүү 

өзгөрүүлөр менен адамдын жеке психологиялык мү-

нөздөмөсүнүн өз ара байланышын изилдөөгө алат. 

Айлана-чөйрөнүн психологиясынын методологиялык 

негизи болуп жаратылыш, курчап турган чөйрө адам 

баласына өз таасирин тийгизет деген көз караш жана 

ишеним кызмат кылат. Айлана-чөйрөнүн объектив-

дүү касиеттери адамдарды чоңдур, кичинедир уни-

версалдуу “рамкага” салат жана анын ичинде ар бир 

конкреттүү инсандын өзгөчө сапаттары ачылат.  

Адам баласы башка жарандардын, айлана-чөй-

рөнүн преметтери менен өз ара байланышта болуу 

менен бирге ортодогу аралыкты тактап алат жана аны 

сактоого аракет кылат. Жаран өз оюнда белгилеп ал-

ган мейкиндик чөйрөсү жекече мейкиндик деп аталат 

жана анын пикири боюнча башкалар ага кирбөөгө 

тийиш. Жекече жана оптималдык мейкиндик жаран-

дардын өз ара мамилесине, түзүлгөн жагдайга жана 

алардын түпкү максаттарына жараша тандалып алына 

берет.  

Биздин изилдөөбүз үчүн адам баласынын сырт-

кы таасирлерден физикалык жактан (үй курат, эшик-

терин жабат жана кулпулайт, кооптуу жайлардан 

алыс болууга аракеттенет ж.б.) гана эмес психология-

лык жактан (көпчүлүккө жакын мамиле жасабоо, жа-

кын адамдары менен гана мамиле-катыш жасоо аркы-

луу өзүн чектейт ж.б.) да өзүн коргоого алган факты-

сы, анын себептери өзгөчө маанилүү. Адам өз үйүнө 

да абайлап баргандай, жашыруун түрдө күндөлүк 

жүргүзгөндөй өз пикирин, максаттарын жана айрым 

кыжалатчылыктарын башкалардан жашырат. Ал өз 

дүйнөсүнүн айрым бөлүктөрүн жабат, башкалардан 

бөлөк кармайт жана аны көзөмөлгө алат. Демек, ким 

менен, качан болбосун мамиле-катнашка барганда 

тиешелүү психологиялык аралыкты тандап алууга 

тийишпиз. 

Өнөктөштөр бири-биринин жекече мейкиндиги-

нин чегин түшүнгөндө жана ортодогу бул аралык сак-

талганда алардын ортосундагы өз ара түшүнүшүү жа-

на өз ара сый мамиле пайда болот. Адамдардын бири-

бирин түшүнбөөсү жана жактырбоосу, пикирлердин 

дал келбөөсү так ушул жекече мейкиндигинин чеги-

нин бузулуусунан улам пайда болуп, ал конфликттик 

кырдаалга чейин өсүп жетет. Бул конфликттик кыр-

даалдын деңгээлин пикир келишпөөчүлүктүн зонасы 

– мамиле түзүүдөгү бузулган чек, мейкиндик анык-

тайт.  

Бир топ узак аралыктагы аргасыздан болгон сүй-

лөшүү да конфликтке негиз болот. Мамиле боюнча 

өнөктөштүн жете алгыс алыстыгы да (жекеме-жеке 

сүйлөшкөндөн качат, угууну каалабайт, таанышкысы, 

баарлашкысы келбейт ж.б.) жекече мейкиндиктин 

чегине кирип баргандай эле конфликтогендүү.  

Айрым изилдөөчүлөр субъектилердин мамиле 

процессинде өз кызыкчылыктарынын чектерин анык-

тап, аны башкалардын кызыкчылык чектери менен 

салыштырарына көңүл бурушкан. Ар ким өз кызык-

чылыгын жана керектөөсүн алдын ала билет, түздөн-

түз байланышка барууда алар алдын ала даярдалат, эң 

башкысы – өнөктөштөн кызыкчылыктарын туура 

баамдай билүү. Жаран ага жетишкенден кийин өнөк-

төшүнүн кызыкчылыктарын эске алуу менен мамиле 

жасоого киришет. Конфликттик мамилелерде ар бир 

тарап каршылашын утуп чыгуу, ага зыян келтирүү 

менен өз кызыкчылыктарын канааттандырууга умту-

лат.  

Жыйынтыктап айтканда, проксемикалык ыкма-

нын чегинен алып караганда, инсандар аралык кон-

фликт кайсыл бир тараптын жекече мейкиндигин 

бузуусунун натыйжасы. Биз инсандар аралык конф-

ликттин чеги, демек, пикир келишпөөчүлүктүн чеги 

кыймылдуу жана туруксуз деген ишеничтебиз. Мына 

ошондуктан инсандардан жекече мейкиндигинин чек-

терин, мамиледеги аралыкты аныктоодо жана ошон-

дой эле, өнөктөшүнүн кадыр-баркына доо келтирбөө-

дө абдан ийкемдүүлүк жана сезимталдык сапаттар 

талап кылынат. 

